КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса республиканскöй бюджет тшöт весьтö планируйтöм да олöмö пöртöм инвестиционнöй проектъяс бöръян да налысь эффективносьтсö донъялан пöрадок йылысь

"Коми Республика мутасын инвестиционнöй удж йылысь" Коми Республикаса Оланпас, "Коми Республикаса региональнöй сьöм овмöс выльмöдан öтувъя уджтас" торъя мога республиканскöй уджтас йылысь" Коми Республикаса Оланпас олöмö пöртöм могысь да "Коми Республикаса государственнöй коланлун вылö стрöйба да стрöитчанiн лыддьöг лöсьöдöм да Коми Республикаса республиканскöй бюджет тшöт весьтö найöс сьöмöн могмöдöм йылысь положение вынсьöдöм йылысь" Коми Республикаса Правительстволöн шуöм серти Коми Республикаса Правительство шуис:

1. Вынсьöдны Планируйтöм да олöмö пöртöм инвестиционнöй проектъяс бöръян да эффективносьт донъялан пöрадок, медым пыртны наöн артыштöм объектъяссö стрöйбаяс да объектъяс лыддьöгö, кодъясöс колö стрöитны Коми Республикаса республиканскöй бюджет тшöт весьтö, содтöдын индöм серти (вайöдöма рочöн). 

2. Коми Республикаса олöмö пöртысь власьт органъяслы Коми Республикаса республиканскöй бюджет тшöт весьтö финансируйтöм Коми Республикаса государственнöй коланлун вылö стрöйба да стрöитчанiн лыддьöг лöсялана финансöвöй во вылö лöсьöдiгöн индöм  объект лыддьöгö пыртöм кузя, мый артыштöма инвестиционнöй проектъясöн, мыджсьыны тайö Пöрадок вылö.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М.Гайзерлы, Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А.Поздеевлы.

Коми Республикаса Юралысь                                                   В.Торлопов

Сыктывкар

2005 вося июнь 30 лун

